
EMENDI

Il-Kumitat għad-Drittijiet tan-Nisa u l-Ugwaljanza bejn il-Ġeneri jippreżenta lill-Kumitat 
għall-Impjiegi u l-Affarijiet Soċjali, bħala l-kumitat responsabbli, dan li ġej :

Emenda 1

Mozzjoni għal riżoluzzjoni
Paragrafu 1

Mozzjoni għal riżoluzzjoni Emenda

1. Jenfasizza l-importanza tal-VET 
għall-prosperità ekonomika u għall-
kompetittività tal-UE; jisħaq fuq l-
importanza li l-VET jiġu promossi u 
apprezzati sabiex tittejjeb l-attraenza 
tagħhom bħala perkors ta’ kwalità għall-
impjiegi; jistieden lill-Kummissjoni tiżgura 
li l-istrateġija tal-VET li jmiss tindirizza l-
kwalità u r-rilevanza tal-kurrikuli tal-VET, 
flimkien ma’ promozzjoni mtejba tal-
programmi tal-VET għall-istudenti, għall-
impjegaturi u għall-pubbliku ġenerali;

1. Jenfasizza l-importanza tal-VET 
għall-prosperità ekonomika u għall-
kompetittività tal-UE; jisħaq fuq l-
importanza li l-VET jiġu promossi u 
apprezzati sabiex tittejjeb l-attraenza 
tagħhom bħala perkors ta’ kwalità għall-
impjiegi; jistieden lill-Kummissjoni tiżgura 
li l-istrateġija tal-VET li jmiss tindirizza l-
kwalità u r-rilevanza tal-kurrikuli tal-VET, 
flimkien ma’ promozzjoni mtejba tal-
programmi tal-VET għall-istudenti, għall-
impjegaturi u għall-pubbliku ġenerali; 
jinnota, barra minn hekk, li l-qafas li 
jmiss irid jirrikonoxxi b’mod espliċitu l-
ugwaljanza bejn il-ġeneri u t-tisħiħ tal-
pożizzjoni tan-nisa bħala objettivi 
fundamentali tal-VET flimkien mal-
impjegabbiltà, il-kompetittività u t-tagħlim 
tul il-ħajja; jenfasizza li dan jirrikjedi li l-
Istati Membri kollha jintegraw l-
integrazzjoni tal-perspettiva tal-ġeneri fit-
tfassil, l-implimentazzjoni, il-monitoraġġ 
u l-evalwazzjoni tal-programmi tal-VET; 
jinnota li l-programmi tal-VET 
għandhom isiru strument ewlieni biex 
jiġu sfidati l-istereotipi marbuta mal-
ġeneru billi joffru gwida għall-karriera, 
filwaqt li jħeġġu dejjem aktar lill-bniet 
iqisu okkupazzjonijiet tekniċi u lis-subien 
jidħlu fi professjonijiet relatati mal-kura, 
sabiex fl-istess ħin titnaqqas is-
segregazzjoni okkupazzjonali;

Or. en

Emenda 2

Mozzjoni għal riżoluzzjoni
Paragrafu 2

Mozzjoni għal riżoluzzjoni Emenda

2. Jisħaq li l-VET għandhom jitqiesu 
bħala għodda li tista’ tappoġġja kemm l-
iżvilupp personali tal-istudenti u tal-
ħaddiema kif ukoll li tindirizza n-nuqqas 
fis-suq tax-xogħol, u b’hekk 
jikkontribwixxu għall-kompetittività tal-
UE u jappoġġjaw l-innovazzjoni f’setturi 
strateġiċi;

2. Jisħaq li l-VET għandhom jitqiesu 
bħala għodda li tista’ tappoġġja kemm l-
iżvilupp personali tal-istudenti u tal-
ħaddiema kif ukoll li tindirizza n-nuqqas 
fis-suq tax-xogħol, u b’hekk 
jikkontribwixxu għall-kompetittività tal-
UE u jappoġġjaw l-innovazzjoni f’setturi 
strateġiċi; ifakkar, b’mod partikolari, li l-
VET, billi jipprovdu perkorsi prattiċi 
għall-impjieg, jikkostitwixxu strument 
essenzjali mhux biss għaż-żgħażagħ li 
jidħlu fil-forza tax-xogħol iżda wkoll 
għall-adulti li jfittxu li jtejbu l-ħiliet jew li 
jitħarrġu mill-ġdid matul il-karrieri 
tagħhom, speċjalment għan-nisa li 
jkomplu jesperjenzaw rati aktar baxxi ta’ 
parteċipazzjoni fis-suq tax-xogħol, pagi 
aktar baxxi u aktar interruzzjonijiet fl-
impjiegi minħabba l-indukrar tat-tfal jew 
responsabbiltajiet oħra ta’ kura jew 
diskriminazzjoni fil-progressjoni tal-
karriera jew remunerazzjoni inġusta;

Or. en

Emenda 3

Mozzjoni għal riżoluzzjoni
Paragrafu 3

Mozzjoni għal riżoluzzjoni Emenda

3. Jisħaq fuq il-ħtieġa li jiġi żgurat li l-
istudenti u l-gradwati tal-VET iħossu li l-
kwalifiki u l-professjonijiet tagħhom huma 
apprezzati b’mod ugwali bħall-edukazzjoni 
akkademika, biex jiġu żgurati l-koeżjoni u 
l-inklużjoni soċjali;

3. Jisħaq fuq il-ħtieġa li jiġi żgurat li l-
istudenti u l-gradwati tal-VET iħossu li l-
kwalifiki u l-professjonijiet tagħhom huma 
apprezzati b’mod ugwali bħall-edukazzjoni 
akkademika, biex jiġu żgurati l-koeżjoni u 
l-inklużjoni soċjali, speċjalment għan-nisa 
f’sitwazzjonijiet vulnerabbli u dawk 
affettwati minn diskriminazzjoni 
intersezzjonali, bħall-migranti, ir-

rifuġjati, l-ommijiet waħedhom, in-nisa 
diskriminati minħabba l-orjentazzjoni 
sesswali jew l-espressjoni tal-ġeneru 
tagħhom, il-popolazzjonijiet rurali, in-
nisa b’diżabbiltà u n-nisa qiegħda fit-tul, 
sabiex jiġu promossi opportunitajiet 
indaqs u tiġi permessa l-parteċipazzjoni 
sħiħa tagħhom fil-ħajja ekonomika, 
soċjali u politika;

Or. en

Emenda 4

Mozzjoni għal riżoluzzjoni
Paragrafu 4a (ġdid)

Mozzjoni għal riżoluzzjoni Emenda

4a. Jistieden lill-Kummissjoni, sabiex 
tiżgura u tivverifika l-konformità mar-
rekwiżiti tal-ugwaljanza bejn il-ġeneri, 
tippromwovi l-użu ta’ miżuri ewlenin 
inklużi: valutazzjoni obbligatorja tal-
impatt fuq il-ġeneri għal politiki ġodda 
tal-VET, ibbaġitjar sensittiv għal 
kwistjonijiet ta’ ġeneru biex jiġi żgurat 
finanzjament adegwat għall-inizjattivi tal-
ugwaljanza, u l-ġbir u l-pubblikazzjoni ta’ 
data diżaggregata skont is-sessi dwar ir-
reġistrazzjoni, it-tlestija, l-apprendistati, l-
eżiti tal-impjiegi, il-pagi u l-progressjoni 
tal-karriera;

Or. en

Emenda 5

Mozzjoni għal riżoluzzjoni
Paragrafu 5

Mozzjoni għal riżoluzzjoni Emenda

5. Jappella biex l-Istati Membri u lill-
istituzzjonijiet tal-UE jinvolvu lill-
istudenti u lill-gradwati tal-VET fil-livelli 

5. Jistieden lill-Istati Membri u lill-
istituzzjonijiet tal-UE jinvolvu lill-
istudenti u lill-gradwati tal-VET fil-livelli 

kollha tat-tfassil tal-politika biex tiġi 
jiżgurata parteċipazzjoni ugwali, u joffru 
apprendistati tal-VET;

kollha tat-tfassil tal-politika biex jiżguraw 
parteċipazzjoni ugwali u joffru 
apprendistati tal-VET, filwaqt li jiżguraw 
li l-bniet ikollhom opportunitajiet ugwali 
biex jirreġistraw fi programmi 
vokazzjonali fis-setturi kollha, inklużi 
industriji tradizzjonalment iddominati 
mill-irġiel; jinnota li wħud mis-setturi 
għadhom jirreklutaw ferm anqas 
apprendisti nisa, u dan jillimita l-
opportunitajiet għal esperjenza prattika u 
progressjoni tal-karriera; jenfasizza l-
ħtieġa li jiġu indirizzati s-sejbiet tar-
riċerka li juru b’mod konsistenti li s-
sottorappreżentanza tan-nisa f’ċerti 
industriji tista’ tnaqqas il-fiduċja tal-bniet 
li jidħlu f’dawn il-professjonijiet;

Or. en

Emenda 6

Mozzjoni għal riżoluzzjoni
Paragrafu 8

Mozzjoni għal riżoluzzjoni Emenda

8. Jistieden lill-Kummissjoni 
tappoġġja lill-Istati Membri biex jinvestu 
b’mod suffiċjenti fil-VET billi jingħataw 
rakkomandazzjonijiet speċifiċi għall-pajjiż 
fis-Semestru Ewropew u billi jiġu allokati 
finanzjament tal-UE; ifakkar fl-investiment 
b’suċċess, fl-ambitu tal-Fond għal 
Tranżizzjoni Ġusta, fl-ekonomiji lokali 
permezz ta’ taħlita ta’ finanzjament għall-
ħiliet u għall-intrapriżi żgħar u ta’ daqs 
medju, u jirrakkomanda li dan l-eżempju 
jiġi segwit fl-ambitu tal-pjanijiet ta’ sħubija 
nazzjonali u reġjonali tal-Istati Membri, 
sabiex jiġi promoss il-VET;

8. Jistieden lill-Kummissjoni 
tappoġġja lill-Istati Membri biex jinvestu 
b’mod suffiċjenti fil-VET billi jingħataw 
rakkomandazzjonijiet speċifiċi għall-pajjiż 
fis-Semestru Ewropew u billi jiġu allokati 
finanzjament tal-UE; ifakkar fl-investiment 
b’suċċess, fl-ambitu tal-Fond għal 
Tranżizzjoni Ġusta, fl-ekonomiji lokali 
permezz ta’ taħlita ta’ finanzjament għall-
ħiliet u għall-intrapriżi żgħar u ta’ daqs 
medju, u jirrakkomanda li dan l-eżempju 
jiġi segwit fl-ambitu tal-pjanijiet ta’ sħubija 
nazzjonali u reġjonali tal-Istati Membri, 
sabiex jiġi promoss il-VET; jenfasizza l-
importanza li tiżdied il-parteċipazzjoni 
tan-nisa f’impjiegi tas-sengħa, u dan 
jespandi l-forza tax-xogħol u jgħin biex 
jiġu indirizzati l-isfidi demografiċi 
assoċjati mat-tixjiħ tal-popolazzjoni tal-
Ewropa;

Or. en

Emenda 7

Mozzjoni għal riżoluzzjoni
Paragrafu 9

Mozzjoni għal riżoluzzjoni Emenda

9. Jappoġġja s-sħubijiet fil-livell tal-
UE u dak nazzjonali bejn l-impjegaturi u l-
fornituri tal-VET biex jittejbu r-rilevanza u 
l-kwalità tal-kurrikuli tal-VET; jappella 
biex il-fornituri tal-VET jintrabtu ma’ 
raggruppamenti reġjonali tal-industrija u 
tat-teknoloġija;

9. Jappoġġja s-sħubijiet fil-livell tal-
UE u dak nazzjonali bejn l-impjegaturi u l-
fornituri tal-VET biex jittejbu r-rilevanza u 
l-kwalità tal-kurrikuli tal-VET; jappella 
biex il-fornituri tal-VET jintrabtu ma’ 
raggruppamenti reġjonali tal-industrija u 
tat-teknoloġija, b’enfasi partikolari fuq l-
appoġġ għall-intraprenditorija tan-nisa, 
sabiex in-nisa jkunu jistgħu jistabbilixxu 
negozji, speċjalment fis-servizzi diġitali, l-
industriji kreattivi u s-setturi sostenibbli;

Or. en

Emenda 8

Mozzjoni għal riżoluzzjoni
Paragrafu 10

Mozzjoni għal riżoluzzjoni Emenda

10. Jappella għal inklużjoni usa’ tal-
VET fil-politiki u fil-programmi eżistenti 
tal-UE; iħeġġeġ integrazzjoni aħjar tal-
korpi tal-VET fl-iżvilupp ta’ politiki ta’ 
innovazzjoni biex jissaħħu t-tixrid u l-
adozzjoni ta’ soluzzjonijiet innovattivi fis-
setturi kollha; jinsisti fuq il-ħtieġa li jiġi 
appoġġjat l-investiment fil-ħiliet f’setturi 
strateġiċi fl-ambitu tat-twieqi ta’ politika 
tal-Fond Ewropew għall-Kompetittività 
propost;

10. Jappella għal inklużjoni usa’ tal-
VET fil-politiki u fil-programmi eżistenti 
tal-UE; iħeġġeġ integrazzjoni aħjar tal-
korpi tal-VET fl-iżvilupp ta’ politiki ta’ 
innovazzjoni biex jissaħħu t-tixrid u l-
adozzjoni ta’ soluzzjonijiet innovattivi fis-
setturi kollha; jinsisti fuq il-ħtieġa li jiġi 
appoġġjat l-investiment fil-ħiliet f’setturi 
strateġiċi fl-ambitu tat-twieqi ta’ politika 
tal-Fond Ewropew għall-Kompetittività 
propost; jinsisti fuq l-użu tal-programmi 
tal-VET biex jitnaqqas in-nuqqas ta’ ħiliet 
li qed tiffaċċja l-Ewropa, b’mod 
partikolari f’setturi bħall-kura tas-saħħa, 
it-teknoloġija tal-informazzjoni u l-
komunikazzjoni, l-inġinerija, it-
teknoloġiji ekoloġiċi u l-kostruzzjoni, billi 

aktar nisa jiġu mħeġġa jidħlu f’dawn l-
oqsma permezz tal-VET, u dan ikabbar ir-
riżerva ta’ talent disponibbli; jisħaq fuq il-
ħtieġa li jiġi adottat approċċ trasformattiv 
għall-ġeneru li jneħħi b’mod attiv l-
ostakli strutturali li jiffaċċjaw in-nisa u l-
bniet matul l-edukazzjoni vokazzjonali, l-
apprendistati u l-impjiegi;

Or. en

Emenda 9

Mozzjoni għal riżoluzzjoni
Paragrafu 11

Mozzjoni għal riżoluzzjoni Emenda

11. Jisħaq li l-IA u l-awtomatizzazzjoni 
wasslu għal ħtieġa akbar ta’ taħriġ mill-
ġdid; jenfasizza, f’dan il-kuntest, l-
importanza dejjem akbar ta’ taħriġ 
aċċessibbli għall-ħaddiema kollha għall-
karrieri attwali jew alternattivi tagħhom;

11. Jisħaq li l-IA u l-awtomatizzazzjoni 
wasslu għal ħtieġa akbar ta’ taħriġ mill-
ġdid; jenfasizza, f’dan il-kuntest, l-
importanza dejjem akbar ta’ taħriġ 
aċċessibbli għall-ħaddiema kollha għall-
karrieri attwali jew alternattivi tagħhom; 
jenfasizza li l-politiki moderni tal-VET 
għandhom iħeġġu b’mod attiv lill-bniet 
isegwu perkorsi vokazzjonali fix-xjenza, 
it-teknoloġija, l-inġinerija u l-matematika 
(STEM), meta jitqies li ż-żieda fil-
parteċipazzjoni tan-nisa f’dawn is-setturi 
tgħin biex jitnaqqas in-nuqqas ta’ 
ħaddiema, filwaqt li jippromwovu l-
ugwaljanza bejn il-ġeneri u jagħtu spinta 
lill-kompetittività Ewropea;

Or. en

Emenda 10

Mozzjoni għal riżoluzzjoni
Paragrafu 12a (ġdid)

Mozzjoni għal riżoluzzjoni Emenda

12a. Jissottolinja l-ħtieġa li tiżdied it-
tmexxija tan-nisa fil-governanza tal-VET 

sabiex il-perspettivi tan-nisa jkunu jistgħu 
jiġu rappreżentati fil-korpi tat-teħid tad-
deċiżjonijiet responsabbli għall-politika 
tal-edukazzjoni vokazzjonali; jenfasizza li, 
sabiex jinkiseb dan, il-Kummissjoni u l-
Istati Membri għandhom iħeġġu 
rappreżentanza bbilanċjata tal-ġeneri fil-
bordijiet konsultattivi tal-VET, żieda fir-
reklutaġġ ta’ ħarrieġa nisa f’oqsma 
tekniċi u konsultazzjoni mal-
organizzazzjonijiet tan-nisa, it-trade 
unions, l-impjegaturi u s-soċjetà ċivili 
meta jiżviluppaw strateġiji tal-VET;

Or. en

ANNESS: DIKJARAZZJONI TAL-KONTRIBUT

Ir-rapporteur jiddikjara, taħt ir-responsabbiltà esklużiva tiegħu li fir-rapport tiegħu ma 
inkludiex kontribut mingħand rappreżentanti ta’ gruppi ta’ interess li jaqgħu fil-kamp ta’ 
applikazzjoni tal-Ftehim Interistituzzjonali dwar Reġistru Obbligatorju ta’ Trasparenza1, jew 
mingħand rappreżentanti ta’ awtoritajiet pubbliċi ta’ pajjiżi terzi, inklużi l-missjonijiet 
diplomatiċi u l-ambaxxati tagħhom, li għandhom jiġu elenkati f’dan l-Anness f’konformità 
mal-Artikolu 8 tal-Anness I tar-Regoli ta’ Proċedura.

1  Il-Ftehim Interistituzzjonali ta’ Mejju 2021 bejn il-Parlament Ewropew, il-Kunsill tal-Unjoni Ewropea u l-
Kummissjoni Ewropea dwar Reġistru Obbligatorju ta’ Trasparenza (ĠU L 207, 11.6.2021, p. 1, ELI: 
http://data.europa.eu/eli/agree_interinstit/2021/611/oj).

http://data.europa.eu/eli/agree_interinstit/2021/611/oj

